
Аҫа ҫапса антарнӑ евӗр 
тарӑн 

Ҫӗре касаҫҫӗ варринче 
варсем. 

Унта тискер, анчах тупма 
пултарӑн 

Ниҫта та ҫук хӑйне кура 
илем. 

/Я.Ухсай. Тутимӗр/. 

"Эпӗ 
ТУРА 

ҪЫННИ 
пулма 

mapauiaman" 
/Агеев пултарулӑхӗн тӗн-тӗшмӗшле 

пӗлтерӗшӗ п и р к и / 
"ГЕНИИ" , - тенӗ УхсайЯккӑвӗ Вла

димир Агеев пирки. 
"Чӑваш чунне Миттовран та лайӑхрах 

туятъ, - ҫапла хак парать чӑваш ӑстине 
Алексей Трофимов тӗпчевҫӗ. - Елӗкхи-
не те, паянхине те туять. Ренессанс, Чӗрӗлӳ 
патне илсе каять. Чӑваш ӳнерӗнче Ренес
санс тӑвасшӑн". 

"Рембранд, Веласкес ӑсталӑхӗ Агеев 
пултарулӑхӗнче тепӗр хут чӗрӗлсе сас 
памасть-ши?" - шухӑшлать Николай Те-
веткел сӑвӑҫ. 

'Агеев - питӗ талантлӑ, питӗ хӑватлӑ 
чӑваш", - тет Анатолий Розов сӑрӑҫ. 

"Эп илтнӗ вырӑс художникӗсем ҫапла 
каланине: "Чӑвашра пӗртен-пӗр чӑваш 
художнике пур. Вӑл - Агеев", - тет Ми
хаил Сунтал. 

Ҫапла, живопиҫри наци хӑйевӗрлӗхӗ 
ку таранччен Агеев ячӗпе ҫыхӑннӑ пулнӑ. 
"Истори, пурнӑҫ чӑваша таптамаллипех 
таптанӑ, лӳчӗркенӗ , - ҫырать Михаил 
Воробьев критик. - Ҫакӑ Агеев калӑпла-
кан сӑнарсенче курӑнатъ". 

Воробьев Агеев вӑрттӑнӗн тупсӑмӗ 
патне ҫывӑхрах пек. Художник чӑваш 
арҫынӗсене темле чалӑш-тӗлӗш ӳкерет. 
Ҫакна Римма Гурьянова та асӑрханӑччӗ: 
"Агеев укерчӗкӗсенче хӗрарӑмсем яланах 
хитре: ҫирӗп те йӑрӑс пӳ-силлӗскерсем 
сӗтеклӗ ҫырлана аса илтереҫҫӗ. Арҫынӗ-
сем вара нӗрсӗртерех пек, килпетсӗр 
курӑнаканскерсем ҫине пӑхас та кил-
мест". 

Агеев хӗрарӑмӗсем тенӗрен. Ҫырла пек 
курӑнмаҫҫӗ вӗсем мана. Вӑйӑ картине 
карталанса тӑнӑ хӗрсен кӗпе-тумтирӗ те 
темле лутӑрканчӑк, Иван Юркин калаш-
ле, чикансен ҫӗтӗк-ҫатӑк тумне аса илте-
рет. Ҫын ури айӗнче таптаннӑ ҫырласем 
тейӗн... 

"Чӑваш хура халӑхӗ вӑйлӑ пусмӑр 
айӗнче хӗн курса пурӑннипе ирӗк вы-
рӑнсенче, таса уйсенче, аслӑ ҫул хӗрри-
сенче пурӑнма хӑранӑ, - ҫырнӑ Федор 
Павлов, И.Я.Яковлев вӗренекенӗ. - Вал 
ӗслеттерсе хӑратнӑ тискер кайӑк пек 
шӑршлӑ ҫырма-ҫатрасенче ҫеҫ тарса 
пьпанса пурӑннӑ. Ун чухне чӑваш чӗлхинчен 
мӑшкӑлланӑ, чӑваш ю р р и н ч е н кулнӑ. 
Ҫавӑнпа чӑвашсем ют халӑхсем умӗнче 
ҫӑвара уҫса ирӗклӗн хьгтӑ кӑшкӑрса юр-
лама вӑтаннӑ. Каҫсерен ҫеҫ чӑваш ялӗ-
сенче уявра вылякан хӗрсен хурлӑхлӑ 
юррисем ҫырма тӑрӑх илтӗнкеленӗ". 

"Ҫырмари эпоха", - тесе палӑртать 
Павлов чӑвашлӑха хисепе хуман тапхӑра. 

"Чӑваш ен питӗ интереслӗ вырӑнта 
в ы р н а ҫ н ӑ , - тет Надежда Александ
рова. - Ҫӗр ӑшӗнчен кунта питӗ пысӑк 
хӑват тапса тӑрать. Ҫавӑнпа уфологсем 
пирӗн ҫырма-ҫатрасемпе питӗ интерес-
ленеҫҫӗ. Хӑват тени энерги тенине кӑна 
пӗлтермест, чӗмсем /духсем/ тенине те 
пӗлтерет. Ҫавӑнпа ӗнтӗ Чӑвашра юмӑҫ-
сем, пӗлӗмҫӗсем, тухатмӑшсем нумай-
рах. Ахальтен мар спутниксем п и р ӗ н 
патран и р т н ӗ чух вёсен п р и б о р ӗ с е м 
тӗрӗс кӑтартма пӑрахаҫҫӗ. Ҫӗр ӑшӗн-
чи чӗмсем ҫынсен ӑшне кӗреҫҫӗ, вӗсе-
не ереҫҫӗ". 

Ҫак статьяна ҫырнӑ май кӑна мана, 

вирьял ачине, Агеевӑн чӑн тӗшши уҫӑлать, 
мӗншӗн тесен мана ҫьрмасем мар - сӑрт-
тусем илӗртеҫҫӗ, ту ҫинчи хӑватсем хай-
сем патне чӗнеҫҫӗ... Агеев вара иккен 
чӑваш ҫырмисенчи хӑватсен палӑрӑмӗ, 
курӑнӑвӗ. Ҫавсем мар-и ун тӗнчине пӑр-
нӑҫтараканнисем, кукӑртаканнисем, ава-
каннисем, аврӑҫтараканнисем, чалӑшта-
раканнисем, чапраслантараканнисем? Ҫав-
сем мар-и ун ӗҫӗсенче Рембранд кӑмӑл-
лакан хӗрлӗ-хӑмӑр, ҫуткам хӑмӑр, тӗксӗм 
ылтӑн тӗссене ҫӗр тӗпӗнче ҫунакан вут 
сӗмӗ кӗртекенсем?.. 

Агеевпа 1994 ҫулта калаҫнинчен: 
"Чӑваш усалӗсене эп тахҫанах укерме 

пуҫланӑ. 100 ытла ӳкерчӗк тунӑ. Мӗнле 
ӳхеретӗп эпӗ? Ҫав тери вӑрҫса, курай-
масӑр мар. Вӗсене илемсӗр ӳкерес кил-
мест ман. Мӗн тума пур-ха усалсем? 
Вӗсем те ҫынна малалла пурӑнма турта-
кан вӑйсем вӗт-ха. Усалсене сӑнланӑ ухер-
чӗксем пурте хитре вӗсем. Формисем те 
лайӑх, сӑнӗпе те хитре. Урисем кӑна 
выльӑх ури пек тата хури ҫеҫ пур. 

Ҫирӗм ҫул каялла, станковӑй графи-
кӑпа ӗҫлеттӗм эп ун чухне, ман чун тарӑ-
хӑвӗ пысӑкчӗ. Питӗ тарӑхса пурӑнаттӑмччӗ. 
Юрату ӑнӑҫлӑ пулман пирки тарӑхнӑ пулӗ. 
Чуна пит йывӑрччӗ. Хама-хам лӑпланта-
рас тесе картина ӳкереттӗмччӗ. Сӗтел 
патне пыма ҫав тери йывӑрччӗ. Сӗтел 
хушшине кӗрсе ларма тамӑка кӗрсе ҫуннӑ 
пекехчӗ. Веҫ пуҫ ҫаврӑнса кайиччен 
ӗҫлеттӗмччӗ. Ун чухне эп М.Федоровӑн 
"Арҫури" хайлавне илемлетнё, иллюстра-
циленӗ. Хам та пӗлместӗмччӗ мӗскер 
пулса тухасса. Хам шутламастӑп - чун 
хушнипе ӗҫлетӗп. Ун чухне эпӗ карикату
ра ӳкернӗ. Чун асапланнӑшӑн, ҫынсен 
тӗрӗсмарлӑхӗшӗн, ҫынсем улталанӑшӑн, 
пурнӑҫа тӗрӗс мар хакланӑшӑн, ҫынпа 
ҫын килӗштерсе пурӑнманнишӗн питӗ та-
рӑхаттӑмччӗ. Хӑш-пӗр япаласем питӗ 
кулӑшла пулатчӗҫ. Чун кулса ямасар укер-
местӗмччӗ". 

"Хамра усаллӑх пуррине туятӑп эпӗ, -
тет Агеев. - Анчах ман усалсем еннелле 
туртӑнас килмест. Эп Турӑ ҫынни пулма 
тӑрӑшатӑп". 

Ҫырмара, ҫырмари хӑватсемпе кӑна 
пурӑнмасть чӑваш. Хӗвеле савакансем те, 
Ту пирки сӗмленекенсем те пур паян 
Чӑвашра. Вӗсем - сахал. Вёсен ҫулӗ -
йывӑр ҫул. Ку ҫул - Иван Юркин ҫулӗ: 

"Улӑхрӑм ҫӳллӗ ту ҫине пуҫра сыв-
лӑх пур чухне. Манран ҫӳлте, ман тӗлте, 
кӑвак пӗлӗт айӗнче, ӑмӑрткайӑк вӗҫет 
ярӑнса. Мӗншӗн вӗҫет-ши ҫав кайӑк, хӑй 
йӗри-тавра ҫаврӑнса, ҫӳлтен аялалла ыт-
кӑнса? "Йӑвама тустарма улӑхман-ши? 
Чӗппӗмсене тьгтма хӑпарман-ши?" - тет-
тӗр, мӗскӗн, хуйхӑрса. Эп унӑн йӑвине 
тустарма улӑхман, чӗпписене тытма хӑ-
парман. Улӑхрӑм эпӗ ҫӳллӗ ту ҫине ҫӳлтен 
аялалла пӑхмашкӑн, хамӑр тӑвансене кур-
машкӑн". 

Юрий ЯКОВЛЕВ. 
Владимир АГЕЕВ 

ӳ керчӗ кӗ . 


